
 
 
 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᑖᖅ ᐊᕕᒃᑐᖅᓯᒪᔪᓂ ᓄᓇᖓᑕ ᓯᓚᑖᓂ ᐃᒥᐊᓗᒃᑖᕈᓐᓇᐅᑦ 

ᑭᒡᓕᒋᓂᐊᓕᖅᑕᖏᑦ ᐊᒻᒪ ᑎᑎᕋᕐᕕᐅᑉ ᐃᑲᕐᕋᕆᓂᐊᓕᖅᑕᖏᑦ 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 27, 2023) −ᓄᑖᖅ ᐅᓪᓗᑕᒫ ᓄᓇᖓᑕ ᓯᓚᑖᓂ 

ᐃᒥᐊᓗᒃᑖᕈᓐᓇᐅᑦ ᑭᒡᓕᒋᓂᐊᓕᖅᑕᖏᑦ ᐅᓪᓗᒥ ᐊᑐᓯᒋᐊᕐᓂᐊᖅᐳᑦ ᓄᓇᕗᒻᒥ ᐊᕕᒃᑐᖅᓯᒪᔪᓂᑦ.  

ᐊᓯᔾᔨᖅᑕᐅᓵᖅᑐᑦ ᐃᒥᐊᓗᖕᒧᑦ ᐱᖁᔭᐅᑉ ᒪᓕᒋᐊᓕᖏᑦ ᒫᓐᓇ ᐅᓄᕐᓂᖏᓐᓂᒃ 

ᑭᒡᓕᖃᖅᑎᑦᑎᓕᖅᐳᑦ ᐊᑯᓚᐃᓐᓂᖓᓂᓪᓗ ᐃᒥᐊᓗᐃᑦ ᐃᓯᖅᑎᑕᐅᔪᓐᓇᖅᑐᑦ ᐃᓄᖕᒧᑦ ᓄᓇᕗᒻᒥ 

ᐊᕕᒃᑐᖅᓯᒪᔪᓄᑦ.  ᑭᖑᓂᐊᓂ ᑭᒡᓕᖃᖅᑎᑕᐅᓚᐅᙱᑦᑐᑦ ᐃᒥᐊᓗᖕᒥᒃ ᓇᒃᓴᖅᑕᐅᔪᒪᔪᑦ ᐃᓄᖕᒧᑦ 

ᓄᓇᖓᑕ ᓯᓚᑖᓂᙶᖅᑐᑦ ᓄᓇᕗᒻᒧᑦ ᐃᒥᐊᓗᖕᒧᑦ ᓄᓇᖓᑕ ᓯᓚᑖᓂ ᐃᒥᐊᓗᒃᑖᕈᓐᓇᐅᑦ 

ᐊᑐᕐᓗᒍ. 

ᐅᑯᐊ ᓄᑖᑦ ᑮᒡᓕᒋᓂᐊᓕᖅᑕᖏᑦ:  

• ᐊᑕᐅᓯᖅ ᐱᔪᓐᓇᐅᑎ ᐅᓪᓗᖅ ᐊᑕᐅᓯᖅ, ᐃᓄᒃ ᐊᑕᐅᓯᖅ. 

• ᐃᒥᐊᓗᖕᒥᒃ ᑎᑭᓴᐃᕙᒃᑐᑦ ᐊᑕᐅᓯᕐᒥᒃ ᐱᔪᓐᓇᐅᑎᖃᖅᑎᑕᐅᕗᑦ ᐊᑕᐅᓯᖅ ᑎᑭᓴᐃᔾᔪᑎ. 

• 7L-ᒧᑦ ᑎᑭᓪᓗᒍ ᐃᒥᐊᓗᒃ ᐊᑕᐅᓯᖅ ᐱᔪᓐᓇᐅᑦ*. 

*ᑖᒃᑯᐊ ᑭᒡᓕᒋᑎᑕᐅᔪᑦ ᐱᐊᓄᑦ, ᐅᐊᐃᓂᓄᑦ, ᐊᓯᖏᓐᓄᓪᓗ ᐋᑲᕼᐋᖃᓗᐊᙱᑦᑐᑦ 

ᓂᐅᖅᑲᒐᒃᓴᓄᑦ ᐊᑐᙱᑦᑐᖅ, ᐅᕝᕙᓘᓐᓃᑦ ᐃᒥᐊᓗᐃᑦ ᐅᒥᐊᕐᔪᐊᒃᑯᑦ ᑎᑭᓴᖅᑕᐅᔪᑦ.  

ᐅᓄᖅᑐᓂᑦ ᑎᒍᒥᐊᖅᑎᐅᖃᑕᐅᔪᓂᑦ ᑐᓴᖅᑎᑕᐅᓚᐅᖅᐳᒍᑦ, ᐅᑯᓇᙵᓪᓗ ᕼᐋᒪᓚᒃᑯᑦ 

ᑲᑎᒪᔨᖏᓐᓂᒃ ᐊᒻᒪᓗ ᐸᓖᓯᒃᑯᓐᓂ, ᓄᓇᖓᑕ ᓯᓚᑖᓂ ᐃᒥᐊᓗᒃᑖᕈᓐᓇᐅᑦ ᑭᒡᓕᒋᓂᐊᖅᑕᖓᓂ 

ᐱᔭᕆᐊᖃᓕᓚᐅᖅᐳᑦ ᐊᐅᓚᑕᐅᖁᓪᓗᒋᑦ ᓴᙱᔪᑦ ᐃᒥᐊᓗᑦ ᓄᓇᓕᖕᓄᐊᖅᑕᐅᖃᑦᑕᖅᑐᑦ 

ᐅᓄᕐᓂᖏᑦ ᓄᓇᖓᑕ ᓯᓚᑖᓂᙶᖅᑐᑦ ᒪᓕᒐᕐᒥᒃ ᓱᕋᐃᓪᓗᑎᒃ ᐃᒥᐊᓗᖕᒥᒃ ᓂᐅᕐᕈᑎᖃᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ," ᑮᓇᐅᔭᓕᕆᓂᕐᒧᑦ ᒥᓂᔅᑕ ᖁᐊᓴ ᑯᓱᒐᖅ ᐅᖃᖅᑐᖅ. "ᑖᒃᑯᐊ ᓄᑖᑦ 

ᑭᓖᒋᔭᐅᓂᐊᓕᖅᑐᑦ ᑭᐅᔾᔪᑕᐅᓪᓚᕆᒃᐳᑦ ᑕᐃᒃᑯᓄᖓ ᐊᓯᔾᔩᖁᔨᔪᓄᑦ ᐋᖅᑭᒃᑕᐅᓚᐅᖅᖢᑎᒡᓗ 

ᐅᖃᐅᓯᐅᓯᒪᔪᑦ ᒪᓕᒃᖢᒋᑦ ᑎᒍᒥᐊᖅᑎᐅᖃᑕᐅᔪᓂᑦ ᐱᓚᐅᖅᑕᕗᑦ." 

  



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᓯᔾᔩᓂᐊᕐᒥᔪᑦ ᑎᑎᕋᕐᕕᖏᑕ 

ᐃᑲᕐᕋᖏᓐᓂᒃ ᓂᐅᕕᕆᐊᖅᐸᒃᑐᓄᑦ ᐃᒥᐊᓗᖕᒥᑦ ᓄᓇᖓᑕ ᓯᓚᑖᓄᐊᕈᓐᓇᐅᑎᒥᒃ. ᐅᑯᐊ 

ᐃᑲᕐᕋᕆᓂᐊᓕᖅᑕᖏᑦ: 

• ᐃᖃᓗᖕᓂ ᐃᒥᐊᓗᒃᑖᕐᕕᒃ ᓱᕐᕋᖕᓇᖅᑐᖅᑖᕐᕕᒡᓗ: 12:00−ᒥᑦ ᐅᓪᓗᒃᑯᑦ − 5:00−ᒧᑦ 

ᐅᓐᓄᒃᓴᒃᑯᑦ, ᐊᐃᑉᐹᓂ ᐅᓪᓗᑐᐃᓐᓇᕐᒧᑦ. 

• ᑲᖏᖅᖠᓂᕐᒥ ᐃᒥᐊᓗᒃᑖᕐᕕᐅᑉ ᑎᑎᕋᕐᕕᖓ: 8:30−ᒥ ᐅᓪᓛᒃᑯᑦ 4:30−ᒧᑦ ᐅᓐᓄᒃᓴᒃᑯᑦ, 

ᓇᒡᒐᔾᔭᒥ ᐅᓪᓗᑐᐃᓐᓇᕐᒧᑦ. 

• ᐅᖄᓚᐅᑎᒃᑯᑦ: 1−855−844−5488 8:30−ᒥᑦ ᐅᓪᓛᒃᑯᑦ − 4:30−ᒧᑦ ᐅᓐᓄᒃᓴᒃᑯᑦ 

ᑲᓇᖕᓇᒥ, ᓇᒡᒐᔾᔭᒥ ᐅᓪᓗᑐᐃᓐᓇᕐᒧᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᕼᐃᓗᕆ ᑲᐃᓯ 

ᑐᑭᒧᐊᒃᑎᑦᑎᔨ, ᐊᐅᓚᑦᑎᔨᓄᑦ ᐊᑐᐊᒐᑦ 

ᑮᓇᐅᔭᓕᕆᔨᒃᑯᑦ 

867-975-5831 

financecoms@gov.nu.ca 

mailto:financecoms@gov.nu.ca

